
BORD NA MÓNA 
RÁITEAS ÓN BPRÍOMHFHEIDHMEANNACH

Is mór agam léargas a thabhairt ar thorthaí  

airgeadais Bhord na Móna don bhliain dar  

chríoch an 25 Márta 2020 (BA20). 

Leanadh in BA20 ag cur straitéis Bhord na Móna ‘Ó Dhonn go 

Glas’ i bhfeidhm, straitéis ina mapáiltear an t-aistriú ó mhóin 

agus éagsúlú na cuideachta i réimse oibríochtaí ísealcharbóin, 

inbhuanaithe. Tá clár céimnithe ilbhliantúil gníomhaíochta 

ag baint leis an straitéis, agus sa chéad chéim de sin rinne 

an chuideachta a hoibríochtaí ardcharbóin a chomhdhlúthú 

agus a shimpliú. I rith na céime sin, chuir an chuideachta 

deireadh lena gnóthaí guail agus gnóthaí eile a bhí ag 

cailleadh airgid, shimpligh sí a gníomhaíochtaí bainte móna 

agus na gníomhaíochtaí eile lena mbaineann, agus laghdaigh 

sí struchtúr forchostas na cuideachta 40%. Tarraingíodh aird 

in BA20 ar an aistriú ó ghníomhaíocht atá dian ar charbón; 

laghdaigh an t-éileamh ar mhóin agus d’fhógair BSL go 

ndúnfaidís a dhá stáisiún cumhachta sa Lár Tíre i mí na Nollag 

2020. Tháinig laghdú ar dhíolacháin móna dá bharr agus chuir 

sé sin, i dteannta deireadh a chur le díol guail agus praghsanna 

laghdaithe fuinnimh, le laghdú 7.7% ar láimhdeachas go €351.0 

milliún in BA20. 

Chruthaigh an t-aistriú straitéiseach go gnó ísealcharbóin 

roinnt costas sa tréimhse tuairiscithe. Léirítear na costais sin 

i nglanchaillteanas €22.5 milliún na cuideachta le haghaidh 

BA20, atá ionann le thart ar leath an ghlanchaillteanais 

a taifeadadh an bhliain roimhe sin. Áirítear leis na torthaí 

€65.9 milliún de chostais eisceachtúla de bharr an aistrithe 

dícharbónaithe. Léiríonn na míreanna eisceachtúla sin go 

n-aithnítear costas aistrithe Bhord na Móna go samhail ioncaim 

bunaithe ar ghníomhaíocht ísealcharbóin. Tá an glanfhiachas 

laghdaithe €23.9 milliún againn agus chríochnaíomar an bhliain 

le seasamh láidir airgid de €1.0 milliún de bharr béim níos 

mó ar airgead agus feidhmíocht oibríochta láidir. Tá áthas ar 

leith orainn faoi fheidhmíocht ár gcomhfhiontar a chruthaigh 

€3.8 milliún, le gnóthachain bliain ar bhliain, a spreag tús ár 

gcomhfhiontair Feirm Ghaoithe Oweninny I dar luach €180 

milliún. 

Mar a thugtar le fios sa teideal, tá an straitéis ‘Ó Dhonn go Glas’ 

ag tabhairt faoin gcuideachta a aistriú i dtreo oibríochtaí gnó 

ísealcharbóin níos glaise. 

Gineann na hoibríochtaí glasa sin cion suntasach 

dár n-ioncam cheana féin agus de réir mar a théann 

an straitéis ‘Ó Dhonn go Glas’ i dtreo a bhfuil le 

baint amach, is iad na hoibríochtaí glasa sin a 

shaineoidh agus a chothóidh Bord na Móna. 

Faoi phlean na cuideachta, baineann an dara réimse de 

bhéim na straitéise le dlús a chur faoi fhás agus forbairt na 

n-aonad gnó ísealcharbóin, inbhuanaithe atá againn cheana 

féin, Forbairt Powergen agus Aisghabháil Acmhainní ina 

measc. Chuir Forbairt Powergen dlús faoina píblíne forbartha 

i rith BA20. Thosaigh Feirm Ghaoithe Oweninny I ag oibriú sa 

tréimhse sin, tosaíodh ar chéim réamhthógála fheirmeacha 

gaoithe Chluain Críon agus Oweninny II, agus thosaigh raon 

tionscadail eile ar an bpróiseas pleanála agus forbartha agus 

rinne dul chun cinn ann. Ar an gcaoi chéanna, chomhaontaigh 

Aonad Gnó na hAisghabhála Acmhainní le méadú suntasach 

ar a bhonn custaiméirí agus, i gcomhpháirtíocht le Sabrina 

Integrated Services, sheol sé an t-aon saoráid athchúrsála 

do phlaisteach feirmeoireachta in Éirinn ar láithreán na 

seanmhonarchana brícíní móna ar an mBaile Beag, Co. 

Thiobraid Árann. Baineann an tríú réimse den bhéim 

straitéiseach leis na tionscnaimh nua tráchtála a fhorbróidh 

an tAonad Gnó Nua a bhainfidh an leas is fearr is féidir as ár 

dtalamh, ár ndaoine agus ár sócmhainní. Tá na tionscadail 

sin á bhforbairt ag féachaint le torthaí tráchtála a chruthú don 

chuideachta agus/nó díbhinní socheacnamaíochta don phobal. 

Tá na tionscadail nua ag céim luath forbartha, agus cé go 

bhfuil an-difríocht eatarthu ar fad, caithfidh siad ar fad a bheith 

ina bhfiontair inbhuanaithe ó thaobh na tráchtála agus an 

chomhshaoil agus a bheith in ann deiseanna nua fostaíochta a 

chruthú sa Lár Tíre. 

I ndiaidh BA20, leanann an chuideachta ag oibriú i 

dtimpeallacht dhúshlánach ghnó, a d’éirigh níos casta arís 

leis an bpaindéim dhomhanda a tharla i dtreo dheireadh 

na tréimhse tuairiscithe. D’ainneoin na ndúshlán sin, mar 

gheall ar na gnóthachain airgeadais agus eile a eascraíonn 

as an straitéis ‘Ó Dhonn go Glas’ tá an chuideachta in ann 

brabúsacht a chothú agus infheistiú i níos mó dul chun cinn sa 

bhliain amach romhainn. 

Tom Donnellan 

An Príomhfheidhmeannach

BORD NA MÓNA 
BAINISTÍOCHT RIOSCA

Is ar an mBord atá an fhreagracht 

fhoriomlán as bainistíocht riosca, lena 

n-áirítear cineál agus méid na rioscaí 

suntasacha a bhfuil sé sásta glacadh 

leo chun a chuspóirí straitéiseacha 

agus oibríochta a bhaint amach. 

Chuige sin, bhunaigh an Bord córas 

bainistíochta riosca a fhorálann do 

shainaithint, measúnú agus cur i 

bhfeidhm gníomhartha agus rialuithe 

maolaithe go leanúnach, agus do 

mhonatóireacht agus tuairisciú ar na 

rioscaí suntasacha i mBord na Móna.

Tá an Coiste Riosca agus Iniúchóireachta freagrach, faoi 

údarás tarmligthe, as cabhrú leis an mBord a oibleagáidí 

a chomhlíonadh i dtaobh measúnú, athbhreithniú agus 

monatóireacht a dhéanamh ar na rioscaí is dual don ghnó 

agus na próisis rialaithe chun na rioscaí sin a bhainistiú. 

Tacaíonn Príomhoifigeach Rioscaí ceaptha leis an gCoiste.

Tá an Príomhoifigeach Rioscaí freagrach as maoirsiú na 

ngníomhaíochtaí bainistíochta riosca ó lá go lá agus as 

a chinntiú go bhforbraítear agus go gcothaítear córas 

bainistíochta riosca éifeachtach, a thagann le nádúr, scála 

agus castacht an Ghrúpa. Tá córas bainistíochta riosca 

i bhfeidhm ag Bord na Móna ar fud an fhiontair, córas a 

chuireann béim láidir ar rioscaí straitéiseacha ag leibhéal 

an Ghrúpa (clár na rioscaí straitéiseacha) agus ar rioscaí 

straitéiseacha ag leibhéal an ghnó (clár na rioscaí gnó). Sa 

chóras bainistíochta riosca sin, dírítear go mór ar bhainistiú 

na rioscaí a bhfuil an lucht bainistíochta in ann tionchar a 

imirt orthu tríd an bpróiseas riosca chomh maith le béim ar 

ghníomhartha amach anseo agus tá tábhacht faoi leith le 

freagracht as na nithe sin. Tá an bhainistíocht riosca leabaithe 

i ngach aonad gnó ag leibhéal oibríochta.

Soláthraíonn an córas bainistíochta riosca struchtúir chuí 

rialachais chun tacú le cleachtais bainistíochta riosca, 

sannadh foirmiúil na bhfreagrachtaí riosca i measc an Ghrúpa 

agus na nósanna imeachta a úsáidtear, gníomhartha agus 

rialuithe maolaithe ábhartha ina measc.

Áirítear leis an gcóras bainistíochta riosca na 
príomhghnéithe seo a leanas:

>	 Straitéis rioscaí a bhfuil cuspóirí agus prionsabail mar 

chuid di;

>	 Dhá chlár rioscaí, clár na rioscaí straitéiseacha agus clár 

na rioscaí gnó;

>	 Sannadh míreanna soiléire gníomhartha maolaithe agus 

freagrachtaí as clár na rioscaí straitéiseacha agus clár na 

rioscaí gnó;

>	 Creat agus timthriall tuairiscithe chun na rioscaí a bhfuil 

nó a bhféadfadh Bord na Móna a bheith nochta dóibh 

a shainaithint, a mheasúnú, a mhonatóiriú agus chun 

tuairisciú orthu;

>	 Plean monatóireachta rioscaí ina dtugtar breac-chuntas 

ar athbhreithniú, dúshlán agus freagrachtaí maoirsithe an 

Phríomhoifigigh Rioscaí agus na foirne Bainistíochta;

>	 Nósanna imeachta tuairiscithe a chinntíonn go ndéantar 

monatóireacht ghníomhach, bainistiú agus cumarsáid 

chuí maidir le heolas faoi rioscaí ag gach leibhéal laistigh 

de Bhord na Móna. Tugann na nósanna imeachta 

breac-chuntas ar fhreagrachtaí an lucht bainistíochta, 

an Phríomhoifigigh Rioscaí, an Choiste Riosca agus 

Iniúchóireachta agus an Bhoird;

>	 Cultúr láidir bainistíochta riosca a leabú i ngach leibhéal 

sa Ghrúpa; agus

>	 Ráitis foinn rioscaí a forbairt i dteannta an phróisis rioscaí 

straitéiseacha, agus ansin tabhairt faoi mhonatóireacht 

agus tuairisciú ar na ráitis sin.

BORD NA MÓNA 
BAINISTÍOCHT RIOSCA AR LEAN
RIOSCAÍ STRAITÉISEACHA

Saoráidí Baincéireachta

An riosca go dteipfí ar shaoráidí leordhóthanacha 

baincéireachta cuí a sholáthar chun riachtanais 

athmhaoinithe agus gnó a chomhlíonadh agus go 

dteipfí ag bainistiú rátaí úis agus nochtadh airgeadra 

eachtraigh. Tá sé rí-thábhachtach go dtugtar dóthain 

cistithe ag costas cuí chun an plean straitéiseach a 

mhaoiniú, leachtacht a choinneáil chun freastal ar 

cheanglais na todhchaí agus teagmhas a sholáthar in 

aghaidh cúinsí nach mbeadh aon choinne leo.

Tá cistíocht an Ghrúpa freagrach as gníomhaíochtaí cistíochta 

ar fud an Ghrúpa ó lá go lá, lena n-áirítear díorthaigh shonracha 

a shocrú. D’fhaomh an Bord beartas cistíochta ina sonraítear an 

chaoi a mbainistítear gníomhaíochtaí cistíochta ar fud an Ghrúpa. 

Glacann an Grúpa le seasamh drogallach roimh rioscaí nuair a 

bhíonn beartas airgeadra eachtraigh agus ráta úis á shonrú. Tá 

fálaithe nádúrtha eacnamaíocha áirithe sa Ghrúpa agus tá sé 

mar pholasaí airgeadraí a mheaitseáil agus a theorannú i measc 

na ngnóthaí. Chun seasmhacht na sreafaí airgid a chinntiú 

agus ar an gcaoi sin riosca sa ráta úis a bhainistiú, tá sé mar 

pholasaí ag an nGrúpa 50% ar a laghad dá fhiachas fadtéarmach 

a choinneáil ar rátaí seasta. Amhail an 25 Márta 2020, bhí 

saoráidí creidmheasa imrothlaigh dar luach €125 milliún ag an 

nGrúpa, agus ní raibh aon cheann díobh tarraingthe. Le bliain 

anuas, chuir an Grúpa maoiniú tionscadail neamhiontaofa ar 

fáil d’fheirmeacha gaoithe a bheidh mar fhoinse thábhachtach 

cistithe don Ghrúpa sa todhchaí. Úsáidtear ionstraimí airgeadais 

chun riosca ráta úis agus airgeadais a bhainistiú. Ní ghlacann an 

Grúpa páirt i ngníomhaíocht amhantraíochta agus bíonn beartas 

oibríochta na cistíochta drogallach roimh rioscaí.

Aeráid

An riosca ginearálta a bhaineann le héiginnteacht 

bhunúsach na bpatrún aimsire difriúil ar feidhmíocht 

oibríochta agus airgeadais an Ghrúpa. Áirítear leo sin 

tionchar na haimsire boige ar líon na ndíolachán le linn 

an gheimhridh sa ghnó Breoslaí, tionchar earrach fliuch 

ar líon na ndíolachán sa ghnó Gairneoireachta, tionchar 

airgeadais torthaí ísle gaoithe ar fheirmeacha gaoithe 

sa ghnó Powergen agus tionchar samhraí fliucha ar 

leibhéal bainte na móna, agus bíonn tionchar acu go léir 

ar bhrabúsacht an Ghrúpa. Cruthaíonn éiginnteacht na 

haimsire riosca don bhrabús a ghineann an Grúpa.

Trí phunann chothrom gnóthaí a fhorbairt, fuair an Grúpa “fálú” 

in aghaidh aon drochaimsir faoi leith i ngnó ar leith. D’fhorbair an 

Grúpa pleananna teagmhais freisin chun brabúsacht a chosaint 

ar fud an Ghrúpa má tharlaíonn droch-eachtra aimsire ar leith. 

D’oibrigh sé lena chuid fostaithe agus ceardchumainn chun lucht 

saothair níos solúbtha a fhorbairt.

Cead Pleanála
An riosca nach bhfaigheadh an Grúpa cead pleanála 

le haghaidh tograí tábhachtacha bonneagair atá sa 

phlean straitéiseach. 

Tá foireann bainistíochta oilte ag an nGrúpa a léirigh go 

bhfuil siad in ann tograí móra bonneagair a phleanáil, a 

chur i bhfeidhm agus a chur i gcrích, agus a léirigh cumas 

chuige sin. Tá próiseas cruthaithe i bhfeidhm chun a chinntiú 

go seolfar an cháipéisíocht agus faisnéis riachtanach ar 

fad chuig na húdaráis ábhartha le gach iarratas pleanála. 

Anuas air sin, tugann an Grúpa faoi phróisis fhorleathana 

comhairleoireachta le pobail. 

Airgeadas

Riosca & Tionchar Gníomhartha MaolaitheAeráid 
Riosca

Riosca

Aeráid

Laghdaithe

Riosca

Aeráid

Gan athrú

Riosca

Aeráid

BORD NA MÓNA 
BAINISTÍOCHT RIOSCA AR LEAN
RIOSCAÍ STRAITÉISEACHA

Sláinte agus Sábháilteacht

An riosca go dteipfí cloí le reachtaíocht agus 

beartais sláinte agus sábháilteachta i ngeall ar 

easpa forfheidhmithe ar fud an Ghrúpa, nó toisc 

nach leanfadh an lucht bainistíochta agus fostaithe 

na nósanna imeachta cearta nó nach gcuirfí oiliúint 

orthu, rud a mbeadh gortú féideartha nó bás fostaí 

nó damáiste do mhaoin mar thoradh air, agus as a 

n-eascródh smachtbhanna airgeadais, caillteanas 

airgeadais agus dochar do chlú an Ghrúpa.

Tá nósanna imeachta mionsonraithe Sláinte agus Sábháilteachta 

i bhfeidhm ar fud an Ghrúpa agus oibrítear na córais sin 

bunaithe ar chineál agus scála na rioscaí i ngach gnó ar 

leith. Cuireann an Roinn Sláinte agus Sábháilteachta oiliúint 

ar gach ball foirne freisin agus cuirtear leis sin le hiniúchtaí 

seachtracha a dhéanann tríú páirtithe. Coinnítear clúdach 

árachais ag leibhéal an Ghrúpa le haghaidh gach riosca 

inárachais shuntasaigh agus tugann ár n-árachóirí faoi iniúchtaí 

cuimsitheacha. Bíonn oibríochtaí an Ghrúpa faoi réir réimse 

rialachán agus iniúchtaí atá ag éirí níos déine de réir a chéile 

agus ceapadh nósanna imeachta stuama chun sárú ábhartha 

oibleagáidí reachtúla nó oibleagáidí rialaithe eile a chosc.

Cibearshlándáil

An riosca go gcuirfí teicneolaíocht faisnéise agus/

nó córais bhaincéireachta Bhord na Móna i mbaol 

mar gheall ar bhriseadh isteach, haiceáil nó ionsaí 

ó pháirtithe seachtracha nó inmheánacha as a 

n-eascródh caillteanas airgeadais agus damáiste 

do chlú. Aithnítear anois an riosca cibearshlándála 

mar cheann de na rioscaí is tapa ag fás i measc 

eagraíochtaí go hidirnáisiúnta.

D’aithin an Grúpa an tábhacht a bhaineann leis an riosca seo 

a bhainistiú agus déanann sé athbhreithniú leanúnach ar an 

gcibearshlándáil ar fud an Ghrúpa, agus fostaítear saineolas 

inmheánach agus seachtrach chuige sin. Déantar infheistíocht 

i dteicneolaíocht agus daoine chun slándáil na gcóras 

teicneolaíochta faisnéise a choinneáil ar chaighdeán cuí.

Praghsáil Ghinearálta Leictreachais & 
Bithmhais agus Carbón do Stáisiún Cumhachta 
Éadan Doire (EPL)

An riosca nach mbeadh EPL in ann oibriú mar nach 

mbeadh Bord na Móna in ann dóthain bithmhais 

dhúchasach agus iompórtáilte a aimsiú ag praghsanna 

indéanta tráchtála. An riosca a bhaineann le tionchar 

praghas ard carbóin ar chumas an stáisiúin oibriú 

go brabúsach. An riosca a bhaineann le praghsanna 

cumhachta níos ísle sa mhargadh leictreachais aonair 

agus an drochthionchar a d’fhéadfadh na praghsanna 

sin a imirt ar thorthaí oibríochta an Ghrúpa. D’fhéadfadh 

caillteanas suntasach airgeadais don Ghrúpa eascairt 

as aon cheann de na rioscaí sin.

D’éirigh go han-mhaith leis an nGrúpa le blianta beaga anuas 

ag aimsiú bithmhaise le haghaidh EPL. Bunaíonn foireann 

thiomnaithe chun tuilleadh bithmhais dhúchasach a aimsiú agus 

slabhra soláthair a fhorbairt le haghaidh bithmhais iompórtáilte 

chun EPL a sholáthar. Beidh an bhithmhais iompórtáilte sin 

ag líonadh éilimh, fad is a fhorbraíonn an margadh tuilleadh 

bithmhais dhúchasach ón earnáil foraoiseachta phríobháideach 

de réir mar a aibíonn sí agus a dtagann sí ar an margadh. Tá 

praghas carbóin sa todhchaí á fálú chun tosaigh ar bhonn 

bliantúil, agus, i dteannta díolachán ar aghaidh cumhachta 

a ghineann an stáisiún, tugann sé sin cinnteacht corrlaigh. 

Oibríonn an Grúpa sócmhainní difriúla ginte leictreachais a 

úsáideann breoslaí difriúla lena n-áirítear bithmhais, gaoth, 

gás agus móin. Rinne an Grúpa comhaontuithe ceannacháin 

cumhachta 15 bliana do roinnt de na stáisiúin sin, rud a 

chinntíonn praghas na cumhachta ginte i gcás na sócmhainní 

sin. D’fhorbair an Grúpa punann éagsúlaithe go leanúnach ina 

bhfuil sócmhainní ginte chun an riosca a bhaineann le haon 

bhreosla ar leith a mhaolú.

Aithníonn an Grúpa go bhféadfadh praghas ard carbóin i 

dteannta praghsanna ísle leictreachais tionchar tromchúiseach a 

imirt ar bhrabúsacht agus indéantacht EPL sa todhchaí.

Riosca & Tionchar Gníomhartha MaolaitheAeráid 
Riosca

BORD NA MÓNA 
BAINISTÍOCHT RIOSCA AR LEAN
RIOSCAÍ STRAITÉISEACHA

COVID-19
An riosca go mbeadh tionchar ag paindéim an Choróinvíris 
ar ár ngnóthaí mar gheall ar chur isteach suntasach ar an 
slabhra soláthair, tinneas/bás fostaithe, caillteanas gnó, 
cúlú eacnamaíochta, etc. Níl fíorthionchar geilleagrach 
na n-imeachtaí sin le feiceáil fós ach tá riosca ann go 
n-eascróidh caillteanas suntasach airgeadais agus 
impleachtaí amach anseo don Ghrúpa astu.

Bunaíodh grúpa bainistíochta ilréimsiúil chun dul i ngleic leis 
na ceisteanna a bhaineann le paindéim COVID-19. Rinneadh 
infheistíocht bhreise inár gcumas TF le gur féidir le formhór 
na foirne bainistíochta agus riaracháin oibriú ón mbaile. 
Ceannaíodh trealamh cosanta don fhoireann i ngnóthaí éagsúla. 
Mionathraíodh roinnt den trealamh oibríochta agus cuireadh 
acmhainní breise ar fáil chun a chinntiú go bhfuil na cleachtais 
oibre sábháilte.

Foireann a Choinneáil agus a Mhealladh
An riosca go dteipfeadh ar an nGrúpa na scileanna, 
an tallann agus na hacmhainní a theastaíonn chun a 
phleananna gnó a chur i gcrích a choinneáil, a mhealladh 
agus a fhorbairt. Sa chás sin, chaillfeadh sé go leor eolais, 
agus d’fhéadfadh bearnaí forbairt sna sainscileanna a 
theastaíonn chun straitéis an Ghrúpa a chur i gcrích, 
agus d’imreodh sé sin ar fad tionchar ar na haidhmeanna 
straitéiseacha a bhaint amach.

Cuireann an Grúpa béim láidir ar an réimse seo agus tá cláir 
pleanála comharbais struchtúrtha i bhfeidhm anuas ar chláir 

forbartha bainistíochta. Tá clár earcaíochta céimithe i bhfeidhm 
le blianta beaga anuas.

Táimid tiomanta do dheiseanna fostaíochta d’ardchaighdeán a 
sholáthar agus táimid ag infheistiú i gcláir forbartha bainistíochta 
a bhfuil d’aidhm acu éagsúlacht níos mó a bhaint amach i bpoist 
shinsearacha ar fud an Ghrúpa.

Fás Gnó Nua
An riosca go dteipfeadh ar an nGrúpa gnóthaí, margaí 
agus tograí bonneagair nua a fhorbairt, a theastaíonn 
chun teacht in áit a ghnóthaí traidisiúnta atá ag dul i léig. 
D’fhéadfadh sé sin tarlú mar gheall ar easpa béime i measc 
an lucht bainistíochta, caipiteal daonna agus airgeadais, 
deiseanna caillte, agus chothóidís uile meath i scála an 
Ghrúpa, leibhéil fostaíochta laghdaithe go mór agus 
caillteanas airgeadais.

D’fhaomh an Bord straitéis mhionsonraithe chun réimsí gnó nua 
a fhairsingiú níos mó i measc Ghrúpa Bhord na Móna. Bhunaigh 
an Grúpa foirne thiomnaithe chun gnó a fhorbairt i measc a 
thrí ghnó, i.e. Aisghabháil Acmhainní, Forbairt Powergen agus 
Gnó Nua. Cuimsíonn na foirne ilréimsiúla sin innealtóireacht, 
airgeadas, dlí agus bainistíocht tionscadal. Tá go leor caipiteal 
airgeadais curtha i dtreo na gnóthaí reatha sin agus an rannán 
gnó nua a fhorbairt tuilleadh. Breathnaíonn an Grúpa ar 
chomhfhiontair freisin, mar bhealach chun taithí sheachtrach a 

thabhairt isteach agus riosca a roinnt.

Rialála/Polaitiúil
An riosca a bhaineann le droch-athruithe rialála 
agus an tionchar a d’fhéadfaidís a imirt ar shamhail 
airgeadais agus ghnó an Ghrúpa. Mura gcloítear leo 
d’fhéadfadh go dtarlódh gníomhartha forfheidhmithe, 
dliteanais dhlíthiúla, damáiste do chlú an Ghrúpa 
agus caillteanas tacaíochta ó scairshealbhóirí. 

Tá siad seo a leanas i measc na rioscaí tábhachtacha 
rialála atá os comhair an Ghrúpa: na rialacháin nua maidir 
le bogadh agus baint móna, cur i bhfeidhm féideartha 
na cánach carbóin méadaithe ar bhrícíní móna; an 
treocht i dtreo ábhar nach bhfuil bunaithe ar mhóin a 
úsáid in áit móna i dtáirgí miondíola Gairneoireachta i 
margadh na Ríochta Aontaithe; Margadh Leictreachais 
Aonair Comhtháite nua agus an próiseas ceantála 
nua a tugadh isteach le haghaidh íocaíochtaí tuillidh 
le haghaidh stáisiúin fuinnimh; athruithe leanúnacha 
sa timpeallacht rialála atá ag spreagadh níos mó 
bithmhaise a úsáid i stáisiún cumhachta Éadan Doire 
ag a bhfuil impleachtaí ar an slabhra soláthair agus 
ar chostais. Tá an éiginnteacht leanúnach faoin 
mBreatimeacht fós ina bagairt mhaicreacnamaíoch 
don mhargadh ina bhfeidhmíonn an grúpa. 

Agus a phlean straitéiseach á fhorbairt, cinntíonn an 
Grúpa go bhforbraítear pleananna chun dul i ngleic leis 
na rioscaí rialála a bhíonn ag na gnóthaí agus go gcuirtear 
na pleananna i bhfeidhm nuair is féidir. Trí nuálaíocht 
agus forbairtí sa slabhra soláthair, leanann an Grúpa ag 
dul i ngleic leis an athrú rialála a mbíonn tionchar aige ar 
feidhmíocht oibríochta na ngnóthaí. Faomhadh infheistíocht 
chaipitil chun aghaidh a thabhairt ar rioscaí rialála áirithe. 
I gcásanna áirithe nuair atáthar ag dul i ngleic le rioscaí 
Rialála, níl an dara rogha ag an nGrúpa ach glacadh leis na 
rioscaí sin. Tá an Grúpa ag bainistiú aon rioscaí sa slabhra 
soláthair a bhaineann leis an mBreatimeacht go gníomhach.

Riosca & Tionchar Gníomhartha MaolaitheAeráid 
Riosca

TUARASCÁIL NA STIÚRTHÓIRÍ

Cuireann na Stiúrthóirí a dtuarascáil 

bhliantúil agus ráitis airgeadais 

iniúchta Bhord na Móna cpt ar fáil  

don bhliain airgeadais dar chríoch  

an 25 Márta 2020. 

Príomhghníomhaíochtaí, Athbhreithniú Gnó agus 
Forbairtí sa Todhchaí
Soláthraíonn an Grúpa leictreachas a ghintear ó mhóin, gaoth 

agus bithmhais ag a stáisiúin ginte agus soláthraíonn sé móin 

mar bhreosla do stáisiúin ginte leictreachais eile. Forbraíonn 

agus oibríonn an Grúpa feirmeacha gaoithe agus tograí 

fuinnimh in-athnuaite. Chomh maith leis sin, soláthraíonn sé 

seirbhísí bainistíochta dramhaíola agus seirbhísí ardluacha 

athchúrsála agus aisghabhála acmhainní, agus déanann sé 

brícíní móna agus táirgí gairneoireachta. 

Tá an t-athbhreithniú gnó agus athbhreithniú ar fhorbairt ghnó 

an Ghrúpa i rith na bliana, seasamh agus stádas na ngnóthaí 

amhail an 25 Márta 2020, imeachtaí le deireanaí agus 

forbairtí a bhfuiltear ag súil leo amach anseo sa Ráiteas ón 

bPríomhfheidhmeannach ar lgh 2.

Torthaí don bhliain agus Díbhinní
Tugtar sonraí thorthaí airgeadais Bhord na Móna don bhliain 

airgeadais dar chríoch an 25 Márta 2020 ar lgh 19-79. Níor 

íocadh aon díbhinn i rith na bliana airgeadais dar chríoch an 

25 Márta 2020.

Rialachas Corparáideach

Rialachas

Bunaíodh Bord Bhord na Móna cpt faoi réir fhorálacha na 

nAchtanna Forbartha Móna 1998. Leagtar amach feidhmeanna 

an Bhoird in ailt 18-32 den Acht sin. Tá an Bord cuntasach 

don Aire Cumarsáid, Gníomhaithe ar son na hAeráide agus 

Comhshaoil agus freagrach as dea-rialachas a chinntiú 

agus tugann an Bord faoin tasc sin trí chuspóirí agus 

spriocanna straitéiseacha a shocrú agus cinntí straitéiseacha 

a dhéanamh ar na príomhcheisteanna gnó ar fad. Tá an 

Príomhfheidhmeannach agus an fhoireann ardbhainistíochta 

freagrach as gnáthbhainistíocht, rialú agus treo Bhord na 

Móna cpt. Caithfidh an Príomhfheidhmeannach agus an 

fhoireann ardbhainistíochta an treo straitéiseach leathan a 

shocraíonn an Bord a leanúint, agus caithfidh siad a chinntiú 

go bhfuil tuiscint shoiléir ag comhaltaí uile an Bhoird ar na 

príomhghníomhaíochtaí agus príomhchinntí a bhaineann leis  

an aonán, agus ar aon rioscaí suntasacha ar dóigh go 

dtarlóidh siad. Feidhmíonn an Príomhfheidhmeannach mar 

idirghabhálaí díreach idir an Bord agus lucht bainistíochta Bhord 

na Móna cpt. 

Stiúrthóirí

Cinneann Bord ar a bhfuil dháréag comhaltaí beartas Bhord 

na Móna. Ceapann an tAire Cumarsáide, Gníomhaithe ar 

son na hAeráide agus Comhshaoil na comhaltaí sin. Ceaptar 

seachtar de na Stiúrthóirí le haghaidh téarma cúig bliana 

go hiondúil. Ceaptar ceathrar de na Stiúrthóirí le haghaidh 

téarma ceithre bliana, de réir na nAchtanna um Páirteachas 

Lucht Oibre (Fiontair Stáit) 1977 agus 1988. Ceaptar an 

Príomhfheidhmeannach ar an mbord nuair a cheaptar sa phost 

sin é/í. Ba iad na Stiúrthóirí i rith na tréimhse airgeadais:

Geoff Meagher  
(An Cathaoirleach)

Neamhfheidh-
miúcháin

Ceaptha Deireadh  
Fómhair 2017

Tom Donnellan  
(An Príomhfheidh-
meannach)

Feidhmiúcháin Ceaptha Aibreán 2018

Denise Cronin Neamhfheidh-
miúcháin

Ceaptha Meán Fómhair 
2011, athcheaptha  
Bealtaine 2016

Gerard  
O’Donoghue

Neamhfheidh-
miúcháin

Ceaptha Deireadh Fómhair 
2012, athcheaptha an  
2 Deireadh Fómhair 2017

Paddy Rowland Oibrí is Stiúrthóir Ceaptha Eanáir 2019

Elaine Treacy Neamhfheidh-
miúcháin

Ceaptha Iúil 2012,  
athcheaptha Iúil 2017

Barry Walsh Neamhfheidh-
miúcháin

Ceaptha Deireadh Fómhair 
2012, athcheaptha an  
16 Deireadh Fómhair 2017

Seamus Maguire Neamhfheidh-
miúcháin

Ar scor ón 10 Aibreán 2019

Philip Casey Oibrí is Stiúrthóir Ceaptha Eanáir 2015,  
athcheaptha an  
11 Aibreán 2019

John Farrelly Neamhfheidh-
miúcháin

Ceaptha Meitheamh 2014, ar 
scor ón 16 Meitheamh 2019

Denis Leonard Neamhfheidh-
miúcháin

Ceaptha Meitheamh 2014, ar 
scor ón 16 Meitheamh 2019

Mary Rose Burke Neamhfheidh-
miúcháin

Ceaptha an 13 Meán  
Fómhair 2019

Margot Slattery Neamhfheidh-
miúcháin

Ceaptha an 13 Meán  
Fómhair 2019

Paschal Maher Oibrí is Stiúrthóir Ceaptha Bealtaine 2016,  
ar scor ón 25 Meán  
Fómhair 2019

Eddie Tynan Neamhfheidh-
miúcháin

Ceaptha an 26 Meán  
Fómhair 2019

Colman Hynes Oibrí is Stiúrthóir Ceaptha Eanáir 2019,  
ar scor ón 31 Deireadh  
Fómhair 2019

Kevin Healy Oibrí is Stiúrthóir Ceaptha an 1 Samhain 2019

Ráiteas ar Chomhlíonadh 

Ghlac an Bord leis an gCód Cleachtais chun Comhlachtaí Stáit a Rialú (2016), agus chuir sé gnáthaimh i bhfeidhm chun a chinntiú 

go gcomhlíontar an Cód. Chomhlíon Bord na Móna cpt go hiomlán an Cód Cleachtais um Rialachas Comhlachtaí Stáit le haghaidh 

na tréimhse airgeadais.

Ráiteas Tuairiscithe Neamhairgeadais

Bíonn sé d’aidhm ag Bord na Móna cloí le Rialacháin an Aontais Eorpaigh (Nochtadh Faisnéise Neamhairgeadais agus 

Éagsúlachta ag gealltanais móra agus grúpaí áirithe) 2017. Dearadh an tábla thíos chun cabhrú le geallsealbhóirí dul chuig na 

rannóga ábhartha sa tuarascáil ina dtugtar faisnéis bhreise ar chur chuige an Ghrúpa i leith ár bhfaisnéise neamhairgeadais. 

Ceanglas Tuairiscithe Beartais agus Caighdeáin a 
Rialaíonn ár gCur Chuige

Faisnéis Bhreise agus Bainistíocht Riosca 

Cúrsaí Comhshaoil >	 Comhlíonadh aeráide1

>	 Inbhuanaitheacht bithmhaise1

>	 Fuinneamh: Comhlíonann go hiomlán ár gCeadúnais um Rialú Comhtháite 
ar Thruailliú, P0499-01 go P0507-01. Oibríonn faoi láthair faoi naoi 
gCeadúnas um Rialú Comhtháite ar Thruailliú a rialaíonn ár gcuid 
gníomhaíochtaí bainte móna ar fad faoin Acht fán nGníomhaireacht um 
Chaomhnú Comhshaoil, 1992.

>	 Aisghabháil Acmhainní: Ocht láithreán Dramhaíola Cheadúnaithe agus 
láithreán Dramhaíola Ceadaithe amháin. Comhlíonann gach láithreán na 
caighdeáin NSAI ISO 9001 (Bainistíocht Cáilíochta), ISO 14001 (Bainistíocht 
Comhshaoil), OHSAS 18001 (Bainistíocht Sláinte agus Sábháilteachta). 

>	 Bithmhais: Tá Bord na Móna tiomanta do bhithmhais inbhuanaithe a 
aimsiú chun caighdeáin an Aontais Eorpaigh agus caighdeáin Náisiúnta a 
chomhlíonadh.

Fostaithe >	 An Beartas Sláinte agus 
Sábháilteachta1 

>	 An Beartas Comhionannais agus 
Éagsúlachta1

>	 An Beartas um Nochtadh 
Cosanta2

>	 An Cód Iompair

>	 Bíonn beartais agus nósanna imeachta uile Bhord na Móna ar fáil do 
na fostaithe ar fad, tríd an ionduchtú ar dtús agus ansin de réir mar a 
nuashonraítear iad ar ár n-ardán inlín inmheánach. Déantar nuashonrú 
rialta ar na beartais agus cuirtear in iúl do na fostaithe ar fad iad. 

>	 Tá beartais a thagann leis an gCóras Bainistíochta Riosca i bhfeidhm chun 
tacú le rialachas cuí na heagraíochta. 

>	 Córais Sláinte agus Sábháilteachta (leathanach 5, an Tuarascáil ar Riosca, 
Riosca Oibríochta Sláinte agus Sábháilteachta).

Cúrsaí Sóisialta >	 Leasanna Fostaithe agus an Clár 
Céimithe2

>	 Cairt Scéim Sochair Pobail na 
bhFeirmeacha Gaoithe2

>	 Cabhraíonn cúiteamh agus sochair ár bhfostaithe leis an tallann a 
theastaíonn a mhealladh agus a choinneáil chun an cuspóir atá againn 
maidir leis na margaí ar a bhfreastalaímid a stiúradh a bhaint amach 
(leathanach 6, an Tuarascáil ar Bhainistíocht Riosca, Riosca Straitéiseach 
maidir le foireann a choinneáil agus a mhealladh). 

Cearta an Duine >	 An Beartas Sclábhaíochta  
Nua-aimseartha2

>	 An tAcht um Thús Áite  
do Leanaí, an Ráiteas coimircithe 
leanaí1

Frithbhreabaireacht agus 
frithéillitheacht

>	 An Cód Iompair2

>	 An Beartas Frithbhreabaireachta 
agus Frithéillitheachta1

>	 An Tuarascáil ar Rialachas.

Cur síos ar na príomhrioscaí 
agus tionchar na 
gníomhaíochtaí gnó

>	 An Beartas Bainistíochta Riosca1 >	 An Tuarascáil ar Rialachas: An Tuarascáil ar Bhainistíocht Riosca ar 
leathanach 3.

Cur síos ar ár Samhail 
Ghnó

>	 Ár Samhail Ghnó: Dearadh 
Eagraíochta agus Straitéis. 4 
Aonad Gnó; Comhdhlúthaigh 
agus Simpligh, Leathnaigh an 
Croíghnó, Méadaigh an Gnó Nua.

>	 Freagairt straitéiseach don dícharbónú. Leathanach 2, Ráiteas an 
Phríomhfheidhmmeanaigh.

>	 An Beartas Bainistíochta Riosca: Breac-chuntas ar ár straitéis bainistíochta 
riosca, na prionsabail agus cur chuige rialachais ina measc. Tá ár 
dtuarascáil ar bhainistíocht riosca ar leathanach 4.

Príomhtháscairí 
feidhmíochta 
neamhairgeadais 

>	 Gineadh 324,337Mwh ón ngaoth i rith na bliana.

>	 Ba é ár Ráta Teagmhas Intaifeadta Iomlán ar an meán ó thaobh sláinte 
agus sábháilteachta 1.73 don bhliain.

1Ní fhoilsítear Caighdeáin agus beartais áirithe go seachtrach
2Ar fáil ar ár suíomh gréasáin www.bordnamona.ie

An Bord 

Oibríochtaí an Bhoird 

Tá an Bord freagrach as maoirseacht agus stiúradh Ghrúpa 

Bhord na Móna agus as a rath fadtéarmach a chinntiú. 

Déantar cinntí i ndiaidh eolas cuí a chur ar fáil do na comhaltaí 

Boird agus ag tabhairt aird ar na rioscaí a sainaithníodh tríd an 

bpróiseas bainistíochta riosca. Chuir an Bord sceideal ar fáil 

d’ábhair atá le cinneadh aige, lena n-áirítear: 

>	 Faomhadh Straitéis an Ghrúpa, Plean Cúig Bhliana, 

Buiséid Bhliantúla agus ráitis airgeadais eatramhacha agus 

bhliantúla;

>	 Athbhreithniú ar feidhmíocht oibríochta agus airgeadais;

>	 Faomhadh caiteachas caipitil mór;

>	 Athbhreithniú ar chóras rialaithe airgeadais agus 

bainistíochta riosca an Ghrúpa;

>	 Ceapadh an Phríomhfheidhmeannaigh; agus

>	 Ceapadh Rúnaí na Cuideachta. 

Tugtar faisnéis rialta don Bhord ar bhonn tráthúil, lena 

n-áirítear Príomhtháscairí Feidhmíochta do gach réimse den 

ghnó. Dáiltear tuarascálacha agus páipéir ar na Stiúrthóirí 

agus iad ag ullmhú do chruinnithe Boird agus Coistí. 

Tá fáil ag na comhaltaí Boird ar fad ar chomhairle agus ar 

sheirbhísí Rúnaí na Cuideachta atá freagrach don Bhord 

agus as comhlíonadh nósanna imeachta an Bhoird a chinntiú. 

Tá comhairleoirí gairmiúla an Ghrúpa ar fáil má theastaíonn 

seirbhísí sainchomhairleoireachta ó na Stiúrthóirí. Féadfaidh 

Stiúrthóirí aonair comhairle ghairmiúil neamhspleách a iarraidh 

de réir nósanna imeachta sonraithe. Fuair gach Stiúrthóir 

seisiún eolais cuí tráth a c(h)eaptha ar an mBord agus 

cuireann an Grúpa oiliúint ar fáil i rith téarma oifige Stiúrthóra. 

Cruinnithe Boird 

Tháinig an Bord le chéile deich n-uaire i rith na bliana 

airgeadais. 

Measúnú an Bhoird

Thug an Bord faoi mheasúnú inmheánach ar a fheidhmíocht 

le linn na tréimhse, lena n-áirítear feidhmíocht chúig Choiste 

sheasta an Bhoird astu féin. 

Comhrá le Geallsealbhóirí

Bíonn an Bord ag plé go leanúnach le geallsealbhóirí faoi 

cheisteanna straitéiseacha. 

Neamhspleáchas na Stiúrthóirí

Measann an Bord go bhfuil gach Stiúrthóir neamhspleách 

i gcarachtar agus breithiúnas. Dá ainneoin sin, luann an 

Bord gur ceapadh an Príomhfheidhmeannach agus ceathrar 

Stiúrthóirí de réir na nAchtanna um Páirteachas Lucht Oibre 

(Fiontair Stáit) 1977 agus 1988 agus go bhfuil conarthaí 

fostaíochta acu le Bord na Móna. 

Coistí Boird

Tá cúig Choiste sheasta ag an mBord a oibríonn faoi réir 

téarmaí tagartha foirmiúla. 

1.	 An Coiste Riosca agus Iniúchóireachta

De réir fhorálacha alt 167 d’Acht na gCuideachtaí, 2014 (an 

“tAcht”), deimhníonn na Stiúrthóirí go bhfuil Coiste Riosca 

agus Iniúchóireachta acu a chomhlíonann ceanglais alt 167 

den Acht.

Amhail an 25 Márta 2020, ba iad comhaltaí an Choiste Riosca 

agus Iniúchóireachta Denise Cronin (an Cathaoirleach), 

Margot Slattery agus Barry Walsh. Tháinig an Coiste le 

chéile cúig huaire le linn na bliana airgeadais. I rith na bliana 

airgeadais dar chríoch an 25 Márta 2020, bhí an Coiste Riosca 

agus Iniúchóireachta páirteach i gcur i bhfeidhm Bainistíochta 

Leanúnachais Gnó nua agus i bpróiseas bainistíochta riosca 

i nGrúpa Bhord na Móna. Tagann an Coiste le chéile ó am 

go chéile leis an iniúchóir inmheánach agus an iniúchóir 

seachtrach chun plé a dhéanamh ar rialuithe cuntasaíochta 

inmheánacha an Ghrúpa, an fheidhm iniúchóireachta 

inmheánaí, an rogha beartas cuntasaíochta agus teicnící 

meastachán, an plean iniúchóireachta seachtraí, an tuarascáil 

iniúchóireachta reachtúla, tuairisciú airgeadais, comhlíonadh 

soláthair, nochtadh cosanta agus ábhair ghaolmhara eile. Tá 

fáil gan teorainn ag an iniúchóir inmheánach agus an iniúchóir 

seachtrach ar an gCoiste Riosca agus Iniúchóireachta. 

Tuairiscíonn Cathaoirleach an Choiste don Bhord maidir le 

gach ceist shuntasach a bhí faoi chaibidil ag an gCoiste agus 

seoltar tuairiscí a chruinnithe chuig gach Stiúrthóir. 

2.	 An Coiste Luach Saothair

Pléann an Coiste Luach Saothair le luach saothair 

agus speansais an Phríomhfheidhmeannaigh agus na 

hardbhainistíochta laistigh de threoirlínte an Rialtais, Pleanáil 

Caipitil Dhaonna, Bainistíocht Comharbais, Pinsin agus 

ceisteanna Acmhainní Daonna eile. Tháinig an Coiste le 

chéile ceithre huaire le linn na bliana airgeadais. Amhail an 25 

Márta 2020, ba iad comhaltaí an Choiste Geoffrey Meagher 

(an Cathaoirleach), Elaine Treacy agus Gerard O’Donoghue. 

Freastalaíonn an Príomhfheidhmeannach, Tom Donnellan, ar 

an gCoiste seachas nuair atáthar ag plé a phoist féin. 

3.	 An Coiste Airgeadais

Déanann an Coiste Airgeadais breith ar ghnéithe airgeadais 

na gceisteanna a chuirtear faoi bhráid an Bhoird, lena 

n-áirítear an Buiséad Bliantúil agus an Plean Cúig Bliana, 

chomh maith le soláthar, diúscairt agus léasú talún, 

foirgneamh agus saoráidí. Amhail an 25 Márta 2020, ba iad 

comhaltaí an Choiste Geoffrey Meagher (an Cathaoirleach), 

Tom Donnellan, Mary Rose Burke agus Barry Walsh. Tháinig 

an Coiste le chéile cúig huaire le linn na bliana airgeadais. 

BORD NA MÓNA 

4.	 An Coiste Sláinte agus Sábháilteachta 

Cuireann an Coiste Sláinte agus Sábháilteachta comhairle ar 

an mBord maidir le cúrsaí Sláinte agus Sábháilteachta laistigh 

de Ghrúpa Bhord na Móna. Amhail an 25 Márta 2020, ba iad 

comhaltaí an Choiste Gerard O’Donoghue (an Cathaoirleach), 

Eddie Tynan, Philip Casey agus Tom Donnellan. Tháinig an 

Coiste le chéile ceithre huaire le linn na bliana airgeadais. 

5.	 Coiste Measúnaithe an Bhoird

Éascaíonn Coiste Measúnaithe an Bhoird próiseas 

measúnaithe feidhmíochta don Bhord gach bliain, lena 

n-áirítear próiseas neamhspleách tríú páirtí gach trí bliana 

agus cuireann sé comhairle ar an mBord maidir le toradh an 

phróisis measúnaithe agus aon ghníomhartha ceartaithe a 

theastaíonn. Amhail an 25 Márta 2020, ba iad comhaltaí an 

Choiste Barry Walsh (an Cathaoirleach), Paddy Rowland agus 

Elaine Treacy. Tháinig an Coiste le chéile trí huaire le linn na 

bliana airgeadais.

Freastal ar Chruinnithe Boird agus Coiste 

Tugtar achoimre sa tábla anseo thíos ar fhreastal na Stiúrthóirí 

ar na cruinnithe Boird agus Coiste a raibh siad incháilithe le 

freastal orthu i rith na bliana airgeadais dar chríoch an 25 

Márta 2020.

Cruinnithe 
Boird: i 
láthair/
incháilithe

Cruinnithe 
Coiste: i 
láthair/
incháilithe

G Meagher (An Cathaoirleach) 10/10 9/9

T Donnellan (An Príomhfheidhmeannach) 10/10 9/9

D Cronin 10/10 5/5

G O’Donoghue 8/10 8/8

E Treacy 7/10 6/6

P Rowland 10/10 1/1

B Walsh 9/10 9/9

S Maguire (go dtí an 10 Aibreán 2019) N/A 1/1

P Casey (ón 11 Aibreán 2019) 9/10 4/4

J Farrelly (go dtí an 16 Meitheamh 2019) 1/1 1/2

MR Burke (ón 13 Meán Fómhair 2019) 7/7 2/3

D Leonard (go dtí an 16 Meitheamh 2019) 1/1 1/1

M Slattery (ón 13 Meán Fómhair 2019) 3/7 2/2

P Maher (go dtí an 25 Meán Fómhair 
2019)

5/5 3/3

E Tynan (ón 26 Meán Fómhair 2019) 5/5 2/2

C Hynes (go dtí an 31 Deireadh Fómhair 
2019)

0/6 0/2

K Healy (ón 1 Samhain 2019) 3/3 N/A

Táillí an Bhoird/Luach Saothair na Stiúrthóirí

Cinneann an Rialtas na táillí do na Stiúrthóirí agus leagann 

an tAire Cumarsáide, Gníomhaithe ar Son na hAeráide agus 

Comhshaoil amach i scríbhinn iad. Tugtar breac-chuntas ar 

luach saothair na Stiúrthóirí i nóta 5 de na ráitis airgeadais ar 

leathanach 40. 

B’ionann na speansais iomlána a íocadh leis na Stiúrthóirí sa 

bhliain airgeadais dar chríoch an 25 Márta 2020 agus €12,357 

(BA19: €22,727). 

Taifid Chuntasaíochta

Creideann an Stiúrthóirí gur chomhlíon siad ceanglais ailt 

281 go 285 d’Acht na gCuideachtaí, 2014, maidir leis an 

oibleagáid taifid leordhóthanacha chuntasaíochta a choinneáil, 

trí fhoireann le saineolas cuí a fhostú agus acmhainní 

dóthanacha a sholáthar don fheidhm airgeadais. Coinnítear 

na taifid cuntasaíochta ag oifig chláraithe an Ghrúpa: An 

Phríomhshráid, Droichead Nua, Co. Chill Dara, W12 XR59.

Acht na gCuideachtaí, 2014 

Ráiteas na Stiúrthóirí ar Chomhlíonadh

Tá sé mar pholasaí ag Bord na Móna cpt oibleagáidí ábhartha 

na Cuideachta a chomhlíonadh, mar a shainítear in alt 225 den 

Acht. Aithníonn gach aon Stiúrthóir go bhfuil siad freagrach 

as comhlíonadh “oibleagáidí ábhartha” na Cuideachta agus 

deimhníonn siad mar a leanas:

>	 Cuireadh ráiteas beartais comhlíonta i dtoll a chéile 

ina leagtar amach beartais na Cuideachta maidir le 

comhlíonadh “oibleagáidí ábhartha” na Cuideachta;

>	 Dearadh socruithe agus struchtúir chuí chun comhlíonadh 

“oibleagáidí ábhartha” na Cuideachta a chinntiú agus 

cuireadh i bhfeidhm iad; agus

>	 Rinneadh athbhreithniú ar na socruithe agus struchtúir 

thuasluaite i rith na bliana airgeadais. 

Faisnéis Ábhartha faoin Iniúchadh

De réir fhorálacha alt 330 den Acht, deimhníonn gach aon 

Stiúrthóir an méid seo a leanas:

>	 go bhfios do na Stiúrthóirí, níl aon fhaisnéis ábhartha 

iniúchta ann nach bhfuil ar eolas ag na hiniúchóirí 

reachtúla; agus

>	 ghlac na Stiúrthóirí gach céim ar cheart dóibh a ghlacadh 

chun iad féin a chur ar an eolas faoi aon fhaisnéis ábhartha 

iniúchta a aimsiú agus tá sé deimhnithe acu go bhfuil na 

hiniúchóirí reachtúla ar an eolas faoin bhfaisnéis sin.

Rialuithe Inmheánacha 

Thar ceann na Cuideachta, aithníonn na Stiúrthóirí an 

fhreagracht atá ar an mBord as a chinntiú go ndéantar córas 

éifeachtach rialuithe inmheánacha a choinneáil agus a oibriú. 

Cuireann an fhreagracht sin ceanglais an Chóid Cleachtais 

um Rialachas Comhlachtaí Stáit (2016) san áireamh. Ceaptar 

an córas rialaithe inmheánaigh chun riosca a bhainistiú 

ar leibhéal inghlactha, seachas deireadh a chur leis ar 

fad. Ní féidir leis an gcóras ach deimhniú réasúnta ach ní 

deimhniú iomlán a sholáthar go gcosnaítear sócmhainní, 

go n-údaraítear agus go ndéantar taifeadadh ceart ar 

idirbhearta, agus go seachnaítear earráidí ábhartha nó 

neamhrialtachtaí nó go n-aimseofaí iad laistigh de thréimhse 

thráthúil. Bhí an córas rialaithe inmheánaigh, a thagann 

leis an treoir a d’eisigh an Roinn Caiteachais Phoiblí agus 

Athchóirithe, i bhfeidhm i mBord na Móna don tréimhse dar 

chríoch an 25 Márta 2020 agus suas go dtí dáta faofa na 

ráiteas airgeadais. 

Áirítear leis na príomhnósanna imeachta a chuir an Bord i 

bhfeidhm:

>	 struchtúr eagraíochta ina bhfuil nósanna imeachta soiléire 

oibríochta agus tuairiscithe, teorainneacha údaraithe, 

roinnt dualgais agus údaráis tarmligthe;

>	 cód iompair a éilíonn go gcloíodh na Stiúrthóirí agus 

fostaithe ar fad leis na caighdeáin eiticiúla is airde agus 

iad i mbun gnó; 

>	 freagrachtaí bainistíochta sonraithe go soiléir ar fud an 

Ghrúpa agus seirbhísí pearsanra cáilithe cinntithe agus 

dualgais leithroinnte mar is cuí ina measc;

>	 ráiteas cinntí curtha ar leataobh don Bhord;

>	 próiseas bainistíochta riosca trínar féidir rioscaí a 

shainaithint agus a mheasúnú, rioscaí a d’fhéadfadh 

tionchar a imirt ar fheidhmíocht agus cuspóirí gnó agus 

trína gcinntítear go bhfuil pleananna maolaithe cuí á 

gceapadh chun an riosca iarmharach a laghdú a oiread 

agus is féidir;

>	 próiseas buiséadaithe cuimsitheach do gach gnó, Lean 

Centre agus seirbhísí gnó as a n-eascraíonn buiséad 

bliantúil an Ghrúpa a fhaomhann an Bord;

>	 próiseas pleanála cuimsitheach do gach gnó, Lean 

Centre agus seirbhísí gnó as a n-eascraíonn plean 

fadtéarmach bliantúil an Ghrúpa a fhaomhann an Bord;

>	 córas tuairiscithe airgeadais cuimsitheach 

trína dtuairiscítear go míosúil don Fhoireann 

Ardcheannaireachta agus don Bhord faoi fheidhmíocht 

iarbhír i gcomparáid le buiséid, an bhliain roimhe, 

réamhaisnéisí, táscairí feidhmíochta agus difríochtaí 

suntasacha;

>	 beartais agus nósanna imeachta a bhaineann le rialuithe 

oibríochta agus airgeadais lena n-áirítear caiteachas 

caipitil;

>	 Beartas um Nochtadh Cosanta chun bealach rúnda a 

thabhairt d’fhostaithe agus daoine eile chun aon chalaois 

nó ábhar imní eiticiúla a thuairisciú; 

>	 nósanna imeachta chun aghaidh a thabhairt ar 

impleachtaí airgeadais rioscaí móra gnó, lena n-áirítear 

treoracha airgeadais, cleachtais tarmligin, agus roinnt 

dualgais, agus tacaíocht acu ó nósanna imeachta 

monatóireachta;

>	 tá an lucht bainistíochta ar gach leibhéal freagrach as rialú 

inmheánach ar a fheidhmeanna gnó féin agus as ráitis 

dearbhaithe bainistíochta bliantúla a chur ar fáil; agus

>	 nósanna imeachta chun monatóireacht a dhéanamh 

ar éifeachtacht na gcóras rialaithe inmheánaigh lena 

n-áirítear obair an Choiste Riosca agus Iniúchóireachta, 

athbhreithnithe an lucht bainistíochta, úsáid 

sainchomhairleoirí seachtracha agus Iniúchóireacht 

Inmheánach.

Déanann an iniúchóireacht inmheánach measúnú ar chórais 

rialaithe an Ghrúpa trí scrúdú ar rialuithe airgeadais, tástáil ar 

chruinneas na n-idirbheart agus dearbhú bainistíochta a fháil 

ar bhealaí eile go bhfuil na córais rialaithe ag oibriú de réir 

bheartais agus cheanglais rialaithe an Ghrúpa. Tuairiscíonn 

an iniúchóireacht inmheánach go díreach chuig an gCoiste 

Riosca agus Iniúchóireachta faoi oibríocht na rialuithe 

inmheánacha agus déanann sí moltaí ar fheabhsuithe ar an 

timpeallacht rialaithe más cuí. Nuair a aithnítear laigí i gcórais 

rialaithe inmheánaigh, cuirtear pleananna i bhfeidhm chun 

iad a neartú agus déantar monatóireacht leanúnach ar na 

pleananna sin go dtí go bhfuil siad críochnaithe. 

Tá creat i bhfeidhm ag an nGrúpa chun athbhreithniú a 

dhéanamh ar leordhóthanacht na rialuithe inmheánacha 

agus monatóireacht a dhéanamh ar a n-éifeachtacht, 

rialuithe inmheánacha a chuimsíonn rialuithe airgeadais, 

oibríochta, bainistíochta riosca agus comhlíonta. Bunaíodh 

nósanna imeachta foirmiúla chun monatóireacht a dhéanamh 

ar phróisis rialaithe agus cuireadh easnaimh rialuithe in 

iúl dóibh siúd atá freagrach as gníomh ceartaitheach a 

dhéanamh agus don lucht bainistíochta agus don Bhord, 

nuair is ábhartha, go tráthúil. 

Deimhníonn na Stiúrthóirí go bhfuil na córais leanúnacha 

mhonatóireachta seo a leanas i bhfeidhm:

>	 sainaithníodh príomhrioscaí agus rialuithe lena 

mbaineann agus cuireadh próisis i bhfeidhm chun 

monatóireacht a dhéanamh ar oibriú na bpríomhrialuithe 

sin agus aon easnamh a shainaithnítear a thuairisciú;

>	 bunaíodh socruithe tuairiscithe ag gach leibhéal mar ar 

sannadh an fhreagracht as bainistiú airgeadais; agus

>	 déanann an lucht ardbhainistíochta athbhreithnithe 

rialta ar thuarascálacha bliantúla agus tréimhsiúla 

feidhmíochta agus airgeadais a léiríonn feidhmíocht i 

gcomparáid le buiséid/réamh-mheastacháin.

Deimhníonn na Stiúrthóirí go bhfuil nósanna imeachta 

ag Bord na Móna chun monatóireacht a dhéanamh ar a 

nósanna imeachta um bainistíocht riosca agus rialú. Maidir 

le monatóireacht agus athbhreithniú Bhord na Móna ar 

éifeachtacht an chórais rialaithe inmheánaigh, tarraingíonn 

sé ar obair na n-iniúchóirí inmheánacha agus seachtracha, 

ar obair an Choiste Riosca agus Iniúchóireachta a 

dhéanann maoirseacht ar obair na n-iniúchóirí, agus 

an Fhoireann Ardcheannaireachta laistigh de Bhord na 

Móna atá freagrach as an gcreat rialaithe inmheánaigh a 

fhorbairt agus a chothabháil.

Deimhníonn na Stiúrthóirí gur thug an Bord faoi 

athbhreithniú bliantúil ar éifeachtacht na rialuithe 

inmheánacha don tréimhse dar chríoch an 25 Márta 

2020 agus suas go dtí dáta faofa na ráiteas airgeadais. 

Áirítear leis an bpróiseas a úsáideadh chun éifeachtacht 

an chórais rialuithe inmheánacha a athbhreithniú:

>	 athbhreithniú agus breithniú ar chlár oibre na 

hiniúchóireachta inmheánaí agus breithniú ar a 

tuarascálacha agus torthaí;

>	 athbhreithniú ar an tuairisciú rialta ón iniúchóireacht 

inmheánach ar stádas na timpeallachta rialaithe 

inmheánaigh agus stádas na moltaí a rinneadh roimhe 

sin óna tuarascálacha féin agus ó thuarascálacha ón 

iniúchóir seachtrach;

>	 athbhreithniú ar thuarascálacha ón iniúchóir seachtrach 

ina bhfuil sonraí ar aon fhadhbanna ábhartha rialaithe 

inmheánaigh a d’aithin siad ina gcuid oibre mar 

iniúchóirí; agus

>	 athbhreithniú ar na tuarascálacha faoi na cláir rioscaí, 

na frithbhearta atá i bhfeidhm chun an riosca a mhaolú, 

an riosca iarmhartach atá ann fós agus na gníomhartha 

a theastaíonn nó atá ar bun chun na rioscaí a mhaolú 

tuilleadh.

Níor sainaithníodh aon laigí ábhartha i rialú inmheánach 

sa tréimhse tuairiscithe a d’éileodh nochtadh sna ráitis 

airgeadais.

Gnóthas Leantach

I ndiaidh fiosrúcháin a dhéanamh, creideann na Stiúrthóirí go 

bhfuil dóthain acmhainní ag an nGrúpa chun leanúint i mbun 

oibríochta go ceann i bhfad agus gur cuí leanúint ag glacadh 

le bonn an ghnóthais leantaigh agus na ráitis airgeadais á 

n-ullmhú acu. Tá na stiúrthóirí ag tabhairt faoi athbhreithnithe 

leanúnacha ar fheidhmíocht oibríochta, tráchtála agus 

airgeadais an Ghrúpa agus rinne siad a machnamh ar an 

tionchar a d’fhéadfadh a bheith ag COVID-19 agus ag na 

héiginnteachtaí rialála ar chumas an Ghrúpa leanúint ar 

aghaidh mar ghnóthas leantach.

Nithe is gá a nochtadh faoin gCód Cleachtais 
chun Comhlachtaí Stáit a Rialú (2016)

Tá an Bord freagrach as a chinntiú gur chomhlíon Bord na 

Móna ceanglais an Chóid Cleachtais chun Comhlachtaí Stáit 

a Rialú (“an Cód”), mar a d’fhoilsigh an Roinn Caiteachais 

Phoiblí agus Athchóirithe é i mí Lúnasa 2016. Is gá na nithe 

seo a leanas a nochtadh de réir an Chóid:

Taisteal agus Cothabháil 

Ba iad na costais iomlána a tabhaíodh maidir le taisteal agus 

cothabháil i nGrúpa Bhord na Móna sa bhliain airgeadais dar 

chríoch an 25 Márta 2020 ná €1,353,722 (BA19 €1,986,166). 

Fáilteachas

Ba é an caiteachas iomlán comhiomláin a tabhaíodh i 

nGrúpa Bhord na Móna maidir le fáilteachas (lena n-áirítear 

caiteachas ar fholláine na foirne, ranníocaíochtaí le clubanna 

spóirt agus sóisialta, cóisirí Nollag, etc.) sa bhliain airgeadais 

dar chríoch an 25 Márta 2020 ná: 

>	 Fáilteachas foirne €226,509 (BA19 €257,807) 

>	 Fáilteachas cliant €46,133 (BA19 €64,983).

Costais Sainchomhairleoireachta 

Ba é an caiteachas ar tháillí sainchomhairleoirí seachtracha, 

lena n-áirítear costas na comhairle seachtraí don 

lucht bainistíochta agus gan gnáthfheidhmeanna gnó 

seachfhoinsithe san áireamh, i nGrúpa Bhord na Móna 

sa bhliain airgeadais dar chríoch an 25 Márta 2020 ná 

€748,066 (BA19 €1,424,301).

Rioscaí agus Éiginnteachtaí

Is ar an mBord atá an fhreagracht fhoriomlán as bainistíocht 

riosca, lena n-áirítear cineál agus méid na rioscaí suntasacha 

a bhfuil sé sásta glacadh leo chun a chuspóirí straitéiseacha 

agus oibríochta a bhaint amach a chinneadh. Chuige sin, 

bhunaigh an Bord Córas Bainistíochta Rioscaí a fhorálann do 

shainaithint, measúnú agus cur i bhfeidhm gníomhartha agus 

rialuithe maolaithe go leanúnach, agus do mhonatóireacht 

agus tuairisciú ar na rioscaí suntasacha i mBord na Móna. 

Tugtar sonraí na bpríomhrioscaí atá os comhair an Ghrúpa 

agus oibríocht Chóras Bainistíochta Riosca Bhord na Móna 

cpt don bhliain airgeadais dar chríoch an 25 Márta 2020 ar 

lgh 4-7.

Scairshealbha na Stiúrthóirí agus an Rúnaí

Is ag Plean um Scair-úinéireacht d’Fhostaithe Bhord na 

Móna atá fós 5% de na gnáthscaireanna iomlána i mBord 

na Móna cpt, thar ceann 2,018 rannpháirtí incháilithe 

(fostaithe reatha agus ar scor) in Iontaobhas um Scair-

úinéireacht d’Fhostaithe Bhord na Móna nó Scéim Brabús-

roinnte Ceadaithe Bhord na Móna. 

Tá Philip Casey, Kevin Healy, Seamus Maguire, Paschal 

Maher, Paddy Rowland, Colman Hynes agus an Rúnaí ina 

rannpháirtithe i bPlean um Scair-úinéireacht d’Fhostaithe 

Bhord na Móna. Ag tús agus deireadh na bliana airgeadais, 

seachas Colman Hynes, bhí leithdháileadh barúlach 1,771 

gnáthscair an duine acu i mBord na Móna cpt, agus bhí 

leithdháileadh barúlach 2,771 gnáthscair ag Colman Hynes. 

Tá na scaireanna sin i Scéim Brabús-roinnte Ceadaithe 

Bhord na Móna Ní raibh aon leas ag na Stiúrthóirí eile ná ag a 

muintir i scaireanna Bhord na Móna cpt nó aon Chuideachta 

eile de chuid an Ghrúpa i rith na bliana dar chríoch an 25 

Márta 2020 nó sa bhliain roimhe sin. 

Imeachtaí ina Dhiaidh Sin

Níor tharla teagmhais eile a chaithfear a nochtadh idir dáta 

an chláir comhardaithe agus an dáta ar faomhadh na ráitis 

airgeadais.

Íoc Pras Cuntas

Aithníonn na Stiúrthóirí go bhfuil siad freagrach as 

comhlíonadh, i ngach cás ábhartha, fhorálacha an Achta um 

Íoc Pras Cuntas 1997, Rialacháin na gComhphobal Eorpach 

(Íoc Déanach in Idirbhearta Tráchtála) 2002 agus Rialacháin 

na gComhphobal Eorpach (Íoc Déanach in Idirbhearta 

Tráchtála) 2012–2016 (na “Rialacháin”). Cuireadh nósanna 

imeachta i bhfeidhm chun na dátaí a mbíonn sonraisc dlite 

a aithint agus chun a chinntiú go ndéantar na híocaíochtaí 

faoi na dátaí sin. Tugann na nósanna imeachta sin dearbhú 

réasúnta cé nach bhfuil sé absalóideach in aghaidh neamh-

chomhlíonadh ábhartha na Rialachán. Tá na Stiúrthóirí sásta 

gur chomhlíon Bord na Móna cpt i ngach cás ábhartha 

ceanglais ábhartha na Rialachán maidir le híocaíochtaí le 

soláthraithe seachtracha laistigh den Aontas Eorpach. In 

2015, sheol an Rialtas an Cód Iompair um Íoc Pras; shínigh 

Bord na Móna an cód sin agus geallann sé na soláthraithe a 

íoc laistigh de théarmaí comhaontaithe.

Príomh-fhochuideachtaí agus Príomh-

chomhpháirtíochtaí

Tugtar sonraí faoi phríomh-fhochuideachtaí oibríochta (brainsí 

thar lear ina measc) agus príomh-chomhpháirtíochtaí an 

Ghrúpa i nóta 24 de na ráitis airgeadais. 

Taighde agus Forbairt

Ba iad na costais taighde agus forbartha a thabhaigh an 

Grúpa i rith na bliana ná €7.7 milliún (BA19 €9.8 milliún). 

Deonacháin Pholaitiúla

Ní dhearna an Bord aon deonacháin pholaitiúla i rith na 

bliana (BA19 €nialas).

Iniúchóirí

De réir Alt 383(2) d’Acht na gCuideachtaí, 2014, leanfaidh 

an t-iniúchóir KPMG, Cuntasóirí Cairte, a athcheapadh i mí 

Eanáir 2018, in oifig. 

Thar ceann an Bhoird

Geoffrey Meagher 

An Cathaoirleach agus Stiúrthóir

Tom Donnellan 

An Príomhfheidhmeannach

24 Meitheamh 2020

BORD NA MÓNA  
FREAGRACHTAÍ RÁITEAS NA STIÚRTHÓIRÍ

Tá na stiúrthóirí freagrach as 

tuarascáil na stiúrthóirí agus na 

ráitis airgeadais a ullmhú de réir an 

dlí na rialachán infheidhmithe.

Ceanglaíonn dlí na gcuideachtaí ar na stiúrthóirí ráitis 

airgeadais a ullmhú do gach bliain airgeadais. Faoin dlí sin, 

chinn siad ar ráitis airgeadais an Ghrúpa agus na Cuideachta 

a ullmhú de réir Caighdeáin Idirnáisiúnta um Thuairisciú 

Airgeadais (IFRS) arna nglacadh ag an Aontas Eorpach agus 

ag an dlí infheidhme.

Ceanglaíonn dlí na gcuideachtaí nach bhfaomhfadh na 

stiúrthóirí ráitis airgeadais an Ghrúpa agus na Cuideachta 

seachas má tá siad sásta go dtugtar léargas fírinneach cóir 

iontu ar shócmhainní, ar dhliteanais agus ar staid airgeadais 

an Ghrúpa agus na Cuideachta agus ar bhrabús nó ar 

chaillteanas an Ghrúpa don bhliain sin.  Agus ráitis airgeadais 

an Ghrúpa agus na Cuideachta á n-ullmhú acu, ní mór do na 

stiúrthóirí:

>	 beartais chuntasaíochta chuí a roghnú agus ansin iad a 

chur i bhfeidhm go comhsheasmhach;

>	 breithiúnais agus meastacháin a dhéanamh atá 

réasúnach agus ciallmhar;

>	 a lua cé acu a ullmhaíodh iad de réir IFRS, arna nglacadh 

ag an AE, nó nár ullmhaíodh; agu

>	 na ráitis airgeadais a ullmhú ar bhonn an ghnóthais 

leantaigh, ach amháin i gcás nach cuí a thoimhdiú go 

leanfaidh an Grúpa agus an Chuideachta de bheith i 

mbun gnó.

Tá na stiúrthóirí freagrach as taifid leordhóthanacha 

chuntasaíochta a choinneáil ina dtugtar go réasúnta cruinn 

tráth ar bith sócmhainní, dliteanais, staid airgeadais agus 

brabús nó caillteanas na Cuideachta agus a chuireann ar 

a gcumas a chinntiú go n-ullmhaítear ráitis airgeadais an 

Ghrúpa de réir IFRS infheidhme, arna nglacadh ag an AE, 

agus go gcomhlíonann siad forálacha Acht na gCuideachtaí, 

2014.  Tá freagracht ghinearálta orthu as céimeanna réasúnta 

a ghlacadh chun sócmhainní an Ghrúpa agus na Cuideachta 

a chosaint agus calaois agus mírialtachtaí eile a chosc agus 

a bhrath.  Tá na stiúrthóirí freagrach freisin as tuarascáil 

na stiúrthóirí a ullmhú a chomhlíonann ceanglais Acht na 

gCuideachtaí, 2014.

Tá na stiúrthóirí freagrach as cothabháil agus ionracas 

na faisnéise airgeadais agus corparáidí atá ar shuíomh 

gréasáin na Cuideachta.  D’fhéadfadh go bhfuil reachtaíocht 

i bPoblacht na hÉireann a rialaíonn ullmhú agus scaipeadh 

ráiteas airgeadais éagsúil le reachtaíocht i ndlínsí eile.

Measann an Bord go dtugann na ráitis airgeadais 

chomhdhlúite do Ghrúpa Bhord na Móna léargas fíreannach 

cóir ar fheidhmíocht airgeadais agus ar staid airgeadais an 

Ghrúpa amhail an 25 Márta 2020.  

Thar ceann an Bhoird 

Geoffrey Meagher 

Cathaoirleach agus Stiúrthóir	

Tom Donnellan

An Príomhfheidhmeannach 

24 Meitheamh 2020

TUARASCÁIL AN INIÚCHÓRA NEAMHSPLEÁCH CHUIG COMHALTAÍ 
BHORD NA MÓNA CPT   
DON BHLIAIN DAR CHRÍOCH AN 25 MÁRTA 2020

Tuarascáil ar an iniúchadh ar na ráitis 

airgeadais

Tuairim

Rinneamar iniúchadh ar ráitis airgeadais Bhord na Móna cpt 

(‘an Chuideachta’) don bhliain dar chríoch an 25 Márta 2020 

arna leagan amach ar leathanaigh 19 go 79, a chuimsíonn 

an ráiteas ioncaim comhdhlúite, an ráiteas comhdhlúite 

ar an ioncam cuimsitheach iomlán, an clár comhardaithe 

comhdhlúite agus clár comhardaithe na Cuideachta, an 

ráiteas comhdhlúite ar athruithe ar chothromas agus ráiteas 

na Cuideachta ar athruithe ar chothromas, an ráiteas 

comhdhlúite ar shreabhadh airgid agus nótaí gaolmhara, 

lena n-áirítear an achoimre ar bheartais shuntasacha 

chuntasaíochta atá leagtha amach i nóta 2. Is é an creat 

tuairiscithe airgeadais a cuireadh i bhfeidhm chun ráitis 

airgeadais an Ghrúpa a ullmhú ná Dlí na hÉireann agus 

Caighdeáin Idirnáisiúnta um Thuairisciú Airgeadais (IFRS) 

arna nglacadh ag an Aontas Eorpach agus, maidir le ráitis 

airgeadais na Máthairchuideachta, Dlí na hÉireann agus FRS 

101 Creat um Nochtadh Laghdaithe.

Inár dtuairim:

>	 tugann na ráitis airgeadais léargas fírinneach cóir ar 

shócmhainní, ar dhliteanais agus ar staid airgeadais an 

Ghrúpa agus na Máthairchuideachta amhail an 25 Márta 

2020 agus ar chaillteanas an Ghrúpa don bhliain dar 

chríoch an tráth sin;

>	 ullmhaíodh ráitis airgeadais an Ghrúpa i gceart de réir 

IFRS arna nglacadh ag an Aontas Eorpach;

>	 ullmhaíodh ráitis airgeadais na Máthairchuideachta i 

gceart de réir FRS 101 Creat um Nochtadh Laghdaithe 

arna eisiúint ag Comhairle um Thuairisciú Airgeadais na 

Ríochta Aontaithe; agus

>	 ullmhaíodh ráitis airgeadais an Ghrúpa agus na 

Máthairchuideachta i gceart de réir cheanglais Acht na 

gCuideachtaí, 2014.

Bunús na tuairime

Rinneamar an t-iniúchadh de réir na gCaighdeán Idirnáisiúnta 

Iniúchóireachta (Éire) agus de réir dlí infheidhme.  Déantar 

cur síos breise ar na freagrachtaí atá orainn faoi na 

caighdeáin sin sa chuid “Freagrachtaí an iniúchóra as an 

iniúchadh ar na ráitis airgeadais” den tuarascáil.  Táimid 

neamhspleách ar an gCuideachta de réir riachtanais eiticiúla 

a bhaineann lenár n-iniúchadh ar ráitis airgeadais in Éirinn, 

an Caighdeán Eiticiúil a d’eisigh Údarás Maoirseachta 

Iniúchóireachta agus Cuntasaíochta na hÉireann san 

áireamh, agus chomhlíonamar na freagrachtaí eiticiúla eile 

atá orainn de réir na riachtanas seo.

Creidimid gur leor agus gur cuí an fhianaise iniúchóireachta a 

fuaireamar chun bunús a chur faoinár dtuairim.

Níl aon rud le tuairisciú againn ar ghnóthas 

leantach

Ceanglaítear orainn tuairisciú daoibh má bhaineamar an tátal 

go bhfuil sé míchuí úsáid a bhaint as bonn cuntasaíochta 

an ghnóthais leantaigh nó má tá éiginnteacht ábhartha nár 

nochtadh a d’fhéadfadh amhras suntasach a chaitheamh 

ar úsáid an bhoinn sin ar feadh tréimhse dhá mhí dhéag ar 

a laghad ó dháta faofa na ráiteas airgeadais. Níl aon rud le 

tuairisciú againn ina dtaobh sin.

Faisnéis eile

Tá na stiúrthóirí freagrach as an bhfaisnéis eile a chuirtear 

i láthair sa Tuarascáil Bhliantúil mar aon leis na ráitis 

airgeadais. Is éard atá san fhaisnéis eile ná an fhaisnéis 

atá i dtuarascáil na stiúrthóirí. Ní cuid den fhaisnéis eile iad 

na ráitis airgeadais agus tuarascáil ár n-iniúchóra orthu. Ní 

chlúdaíonn ár dtuairim ar na ráitis airgeadais an fhaisnéis eile 

agus, dá réir sin, ní chuirimid tuairim iniúchóireachta in iúl ná, 

ach amháin sa chás go luaitear a mhalairt go follasach thíos, 

ní thugaimid aon dearbhú ina leith sin.

Is é an fhreagracht atá orainne ná an fhaisnéis eile a 

léamh. Agus muid á dhéanamh sin, ní mór dúinn a mheas, 

bunaithe ar an obair a rinneamar agus muid ag iniúchadh 

na ráiteas airgeadais, cé acu atá nó nach bhfuil an fhaisnéis 

sin míshonraithe go hábhartha nó ar neamhréir leis na ráitis 

airgeadais nó leis an eolas atá againn ón iniúchadh. Bunaithe 

ar an obair sin agus uirthi sin amháin, níor shainaithníomar 

míshonruithe ábhartha san fhaisnéis eile.

Bunaithe ar an obair a rinneamar ar an bhfaisnéis eile agus 

uirthi sin amháin, tuairiscímid an méid seo a leanas:

>	 níor shainaithníomar míshonruithe ábhartha i dtuarascáil 

na stiúrthóirí;

>	 is é ár dtuairim go bhfuil an fhaisnéis a thugtar i 

dtuarascáil na stiúrthóirí ag teacht leis na ráitis airgeadais; 

>	 is é ár dtuairim gur ullmhaíodh tuarascáil na stiúrthóirí de 

réir Acht na gCuideachtaí, 2014.  

Tuairimí ar nithe eile arna leagan amach ag Acht 
na gCuideachtaí, 2014

Fuaireamar an fhaisnéis ar fad agus gach míniú a 

mheasaimid a bheith riachtanach chun críocha an iniúchta.

Is é ár dtuairim go raibh taifid chuntasaíochta na Cuideachta 

leordhóthanach chun go bhféadfaí na ráitis airgeadais a 

iniúchadh go héasca agus i gceart agus go dtagann na ráitis 

airgeadais leis na taifid chuntasaíochta. 

Tuarascáil ar an iniúchadh ar na ráitis 

airgeadais ar lean

Ábhair a gceanglaítear orainn tuairisciú orthu ar 
bhonn eisceachtúil

Ceanglaíonn Acht na gCuideachtaí, 2014 orainn a thuairisciú 

daoibh mura ndéantar, inár dtuairim féin, luach saothair agus 

idirbhearta stiúrthóirí a nochtadh de réir mar a éilíonn ailt 

305 go dtí 312 den Acht. Níl aon rud le tuairisciú againn ina 

thaobh seo.  

De réir an Chóid Cleachtais chun Comhlachtaí Stáit a 

Rialú (“an Cód”), ceanglaítear orainn a thuairisciú daoibh 

mura léiríonn an ráiteas faoin gcóras um rialú inmheánach 

airgeadais, a éilítear faoin gCód agus a áirítear i dTuarascáil 

na Stiúrthóirí ar leathanaigh 8 go 14, go bhfuil an Grúpa 

ag comhlíonadh alt 13.1 (iii) den Chód, nó mura dtagann 

sé leis an bhfaisnéis atá ar eolas againn ónár gcuid oibre 

iniúchóireachta ar na ráitis airgeadais, agus tuairiscímid 

murab amhlaidh atá.

Freagrachtaí faoi seach agus srianta ar 
úsáid

Freagrachtaí na stiúrthóirí as na ráitis airgeadais

Mar a mhínítear níos mó sa ráiteas ar fhreagrachtaí na 

stiúrthóirí atá leagtha amach ar leathanach 15, tá na stiúrthóirí 

freagrach as: na ráitis airgeadais a ullmhú, lena n-áirítear 

a bheith sásta go dtugann siad léargas fírinneach cóir; 

rialú inmheánach de réir mar a chinneann siad a bheith 

riachtanach chun ráitis airgeadais a ullmhú atá saor ó 

mhíshonrú ábhartha, bíodh sin de bharr calaoise nó earráide; 

cumas na Cuideachta leanúint ar aghaidh mar ghnóthas 

leantach a mheas agus iad ag nochtadh, mar is infheidhme, 

ábhair a bhaineann le gnóthas leantach; agus úsáid a bhaint 

as bonn cuntasaíochta an ghnóthas leantaigh ach amháin má 

tá sé i gceist acu an Chuideachta a leachtú nó oibríochtaí a 

scor, nó mura bhfuil aon rogha réalaíoch eile acu ach é sin a 

dhéanamh.

Freagrachtaí an iniúchóra as an iniúchadh ar na 
ráitis airgeadais

Is iad na cuspóirí atá againn ná dearbhú réasúnta a fháil go 

bhfuil na ráitis airgeadais ina n-iomláine saor ó mhíshonrú 

ábhartha, bíodh sin de bharr calaoise nó earráide, agus 

tuarascáil iniúchóra a eisiúint a bhfuil ár dtuairim san áireamh 

inti.  Is ardleibhéal dearbhaithe é dearbhú réasúnta, ach ní 

ráthaíocht é go braithfidh iniúchadh a dhéantar de réir na 

gCaighdeán Idirnáisiúnta Iniúchóireachta (Éire) míshonrú 

ábhartha i gcónaí nuair is ann dó. Is féidir míshonruithe a 

dhéanamh de bharr calaoise nó earráide agus meastar go bhfuil 

siad ábhartha dá mbeadh súil leis go réasúnta go rachaidís, 

ina n-aonar nó le chéile, i bhfeidhm ar chinntí eacnamaíochta a 

dhéánann úsáideoirí ar bhonn na ráiteas airgeadais seo.  

Tá cur síos níos iomláine ar ár bhfreagrachtaí ar shuíomh 

gréasáin Údarás Maoirseachta Iniúchóireachta agus 

Cuntasaíochta na hÉireann ag https://www.iaasa.ie/getmedia/

b2389013-1cf6-458b-9b8f-a98202dc9c3a/Description_of_

auditors_responsiblities_for_audit.pdf

Cuspóir ár gcuid oibre iniúchóireachta agus cé 

dóibh a bhfuilimid freagrach

Is do chomhaltaí na Cuideachta, mar chomhlacht, agus dóibh 

sin amháin a ullmhaítear ár dtuarascáil de réir Alt 391 d’Acht na 

gCuideachtaí, 2014. Tugadh faoinár gcuid oibre iniúchta ionas 

go bhféadfaimis na nithe ar gá dúinn a lua do chomhaltaí na 

Cuideachta i dtuarascáil iniúchóirí a lua agus ní chun críche ar 

bith eile. Chomh fada agus atá ceadaithe le dlí, ní ghlacaimid 

le freagracht ná ní ghabhaimid freagracht orainn féin maidir 

le haon duine seachas an Chuideachta agus comhaltaí 

na Cuideachta, mar chomhlacht, as ár gcuid oibre ar an 

iniúchadh, as an tuarascáil seo, ná as na tuairimí ar thángamar 

orthu.   

Eamon Dillon 

ar son agus thar ceann  

KPMG 

Cuntasóirí Cairte, Gnólacht Iniúchóireachta Reachtúla 

1 Plás an Stócaigh

Faiche Stiabhna

Baile Átha Cliath 2

24 Meitheamh 2020

TUARASCÁIL AN INIÚCHÓRA NEAMHSPLEÁCH CHUIG 
COMHALTAÍ BHORD NA MÓNA CPT  
DON BHLIAIN DAR CHRÍOCH AN 25 MÁRTA 2020 AR LEAN

17




